
*1 9 PRAETEREA, de Deo scire possumus an sit, ut supra dictum est. Non autem possumus scire quid sit. Ergo non est
idem esse Dei, et quod quid est eius, sive quidditas vel natura.

*2 AD SECUNDUM DICENDUM quod esse dupliciter dicitur: uno modo, significat actum essendi; alio modo, significat
compositionem propositionis, quam anima adinvenit coniungens praedicatum subiecto. Primo igitur modo accipiendo
esse, non possumus scire esse Dei, sicut nec eius essentiam: sed solum secundo modo. Scimus enim quod haec
propositio quam formamus de Deo, cum dicimus Deus est, vera est. Et hoc scimus ex eius effectibus, ut supra dictum
est.

*3 Sed primum [= ens quod significat veritatem propositionis] consistit in compositione intellectus, et est qaedam passio
circa operationem animae. Unde huiusmodi entis non quaeruntur principia in scientia, quae considerat de ente quod
est extra animam,et est separabile, ut supra dictum est. (in XI Met. c,I8, n.2283)

*5 Omne quod est in genere, habet quidditatem differentem ab esse, sicut homo; humanitati enim ex hoc quod est
humanitas, non debetur esse in actu; potest enim cogitari humanitas et tamen ignorari an aliquis homo sit. (in I
Sent. d.8, q.4, a.2, c.)

*6 Quicquid enim non est de intellectu essentiae vel quiditatis, hoc est adveniens extra et faciens compositionem cum
essentia, quia nulla essentia sine hiis quae sunt partes essentiae intelligi potest. Omnis autem essentia vel quidditas
potest intelligi sine hoc quod aliquid intelligatur de esse suo: possum enim intelligere quid est homo vel phoenix, et
tamen ignorare an esse habeat in rerum natura; ergo patet quod esse est aliud ab essentia vel quiditate. Nisi forte
sit aliqua res cuius quiditas sit ipsum suum esse, ... (De ente et essentia. c.4, 11.94-104)

Hoc autem quod est esse, in nullius creaturae ratione includitur: cuiuslibet enim creaturae esse est aliud ab eius

quiditate; unde non potest dici de aliqua creatura quod eam esse sit per se notum etiam secundum se. Sed in Deo

esse ipsius includitur in suae quiditatis ratione quia in eo est idem quod est et esse, ut Boetius dicit, et idem an est

et quid est, ut dicit Avicenna; et ideo secundum se est per se notum. (De Verit. q.10, a.12, c.)

Nam hoc intelligitur de esse quo Deus in seipso subsistit, quod nobis quale sit ignotum est, sicut eius essentia.
Non autem intelligitur de esse quod significat compositionem intellectus. Sic enim esse Deum sub demonstratione
cadit, dumex rationibus demonstrativis mens nostra inducitur huiusmodipropositionem de Deo formare qua exprimat
Deum esse. (SCG I, c.12, n.78)

*T sicut dicitur in V. Metaphys., ens dupliciter dicitur. Uno modo, secundum quod significat entitatem rei, prout
dividitur per decem praedicamenta: et sic convertitur cum re. Alio modo dicitur ens, quod significat veritatem
propositionis, quae in compositione consistit, cuius nota est hoc verbum ’est’: et hoc est ens quo respondetur ad
quaestionem ’an est’. (ST I, q.48, a.2, ad2)

. ens dicitur dupliciter : uno modo secundum quod significat naturam decem generum, alio modo secundum
quod respondetur ad quaestionem an est, et sic malum est sicut et cecitas est. (De Malo q.l, a.1, ad 19.)

